
ТАҚРИЗИ МУҚАРРИЗИ РАСМЙ

ба диссертатсияи Ҳасанов Маҳмадсаид Маҳмадисуфович дар мавзуи 
“Моҳият, раванди ташаккул ва дурнамои соҳибихтиёрӣ ва истиқлолияти 
давлатӣ (таҳлили иҷтимой -  Фалсафй дар мисоли Ҷумҳурии 
Тоҷикистон)” барои дарёфти дараҷаи илмии номзади илмҳои фалсафа аз 
рӯйи ихтисоси 09.00.11. -  Фалсафаи иҷтимой, ш. Душанбе, 2025с. -  174с.

Мавзуи таҳқиқоти диссертатсионии Ҳасанов Маҳмадсаид 
Маҳмадисуфович аз рӯйи мазмуну мундараҷа, хулосаҳои илмй ва 
тавсияҳои амалй бо шиносномаи ихтисоси илмии 09.00.11. -  Фалсафаи 
иҷтимой, ки дар феҳристи ихтисосҳои Комисияи олии аттестатсионии 
назди Президенти Ҷумҳурии Тоҷикистон пешбинй шудааст, мувофиқат 
мекунад.

Пӯшида нест, ки ба даст овардани истиқлолияти давлатй кори басо 
мушкил аст. Вале сангинтар аз ин нигоҳ доштан ва таҳким додани 
пояҳои истиқлолият мебошад.

Ин нукта махсусан дар шароити қувват гирифтани равандҳои 
ҷаҳонишавй ва ташаккули ҷомеаи иттилоотй, қи барои бозингарони 
арсаи сиёсати ҷаҳонй ҷиҳати зери назорати худ қарор додани фазои 
сиёсию иқтисодй ва иттилоотии кишварҳои дар ҳоли рушд қарордошта 
ва ақибмонда шароити хеле ҳам мусоид фароҳам оварда аст, аҳамияти 
хосса пайдо намудааст.

Табиист, ки монеаи асосй дар роҳи ба даст овардани ҳадафҳои 
давлатҳои тавоно ин истиқлолияти давлатҳои миллй, фарҳанг, анъана ва 
расму оинҳои онҳо мебошад. Пас ба хулосае омадан мумкин аст, ки 
барои коҳиш додани иқтидори чунин монеаҳо аз ҷониби абарқудратҳои 
замони муосир ҳамагуна чораҳои зарурй андешида мешавад. Аҳамияти 
таҳқиқи мавзуи мазкур ҳамзамон бо он алоқаманд аст, ки масъалаи 
таҳкими истиқлолияти давлатй дар баробари чораҳои анъанавии 
мавҷуда, дарёфти роҳу восита ва арзишҳои наву ҷавобгӯи марҳилаи 
имрӯзаи рушди ҷомеаи инсониро тақозо менамояд. Дар партави ин 
таҳдиду хатарҳои нав дарки на фақат сиёсй, балки иҷтимоию фалсафии 
масъала аҳамияти назариявию амалй пайдо, кардааст. Диссертант бо 
дарназардошти зуҳуротҳои навин аз нигоҳи иҷтимоию фалсафй таҳқиқ 
кардани мафҳумҳои “соҳибихтиёрй”, “истиқлолияти давлатй”, “миллат -  
давлат”, “давлати миллй”, дар пояи умумии назариявию методологй 
муайян намудани диди назари теологй, ратсионалй ва статистй оиди 
мафҳумҳои соҳибихтиёриву истиқлолияти давлатиро ҳадафи асосии худ

қарор додааст. Бо такя ба дастгоҳи дурусти методологй, аз ҷумла 
тавассути истифодаи методҳои таърихӣ, аксиологӣ, муқоисавй, 
системавй ва иҷтимоию фалсафй ва ғайра аз ухдаи мақсади дар назди 
худ гузошта баромадааст.

Навгонии илмии кори диссертатсионй пеш аз ҳама дар он ифода 
меёбад, ки довталаби дараҷаи илмй:

-  раванди ташаккули соҳибихтиёриву истиқлолияти давлатиро аз 
мавқеи илмҳои сиёсию ҳуқуқй барассй ва аз нигоҳи фалсафаи 
иҷтимой хулосабарорй кардааст;

-  моҳияти иҷтимоию фалсафии дарки онтологию гносеологй ва 
аксиологию ҳуқуқии мафҳумҳои “соҳибихтиёрй” ва “истиқлолияти 
давлатй” -  ро баррасй кардааст;

-  барои ошкор сохтани умумият ва фарқиятҳои мафҳумҳои 
“соҳибихтиёрй” ва “истиқлолияти давлатй” ва моҳияти иҷтимоию 
фалсафии онҳо кӯшиш намудааст;

-  заминаҳои таърихии ташаккули истиқлолияти давлатиро аз давраи 
барҳамхурии давлати Сомониён то пошхӯрии Иттиҳоди Шуравй 
таҳлил карда, ҳукми қонунй доштани соҳибихтиёрии 
Тоҷикистонро асоснок намудааст;

-  бо дарназардошти таҷрибаи ба дастомадаи дар Тоҷикистон ва 
давлатҳои дигари минтақаи Осиёи Марказй роҳу воситаҳой 
таҳкими соҳибихтиёрй ва истиқлолияти давлатиро асоснок 
намудааст.

Боэътимодй ва асоснок будани натиҷаҳои таҳқиқоти
диссертатсионй аз рӯйи бо ҳадафҳою вазифаҳои бамиёнгузошта 
мувофиқат кардани методҳои таҳқиқот, ки дар боло зикр шудаанд, 
муайян карда мешавад. Дар заминаи омӯзиш ва таҳлили сарчашамаҳои 
илмии ватанию хориҷй ва истифодаи методологияи дуруст хулосаю 
тавсияҳои боэътимод баровардааст.

Диссертатсия аз ду боб ва шаш зербоб, хулосаю тавсияҳо, номгӯи 
адабиёти истифодашуда ва мақолаҳои батабърасидаи муаллиф иборат 
буда, сохтор ва маводи он дорои пайдарҳамии мантиқй дар баррасии 
масъалаҳо мебошад.

Дар боби якум “Асосҳои назариявӣ -  методологй ва илмӣ -  амалии 
фаҳмиши соҳибихтиёрй ва истиқлолияти давлатй” дарки онтологй, 
гносеологй ва аксиологии ҳуқуқ ва истиқлолият, нақши нигоҳи ҳуқуқй, 
махсусан ҳуқуқи табии дар раванди консептуализатсияи иҷтимоию 
фалсафии андешаи истиқлолияти давлатй, аҳамияти давлатй милли дар



ҳифзи асолати ва арзишҳои миллӣ мавриди баррасй ва таҳлил қарор 
гирифтааст. Аз ҷумла таъкид карда мешавад, ки аз нигоҳи онтологӣ, 
ндеяи истиқлолияти давлатй ҳамчун муносибати иҷтимой, ки тавассути 
қонунҳо танзим карда мешавад, аз нигоҳи гносеологӣ, ғояи 
истиқлолияти давлатй ҳамчун роҳ ва щакли ҳуқуқии инъикоси 
муносибатҳои истиқлолияти давлатй ва аз дидгоҳи аксиологй, андешаи 
истиқлолияти давлатй ҳамчун низоми арзишҳои аслию бунёдие арзёбй 
карда мешавад, ки ба таъмини некӯаҳволии аҳолй ва ҷомеа нигаронида 
шудааанд(ниг. саҳ. 33).

Ҷанбаи иҷтимоию фалсафии соҳибихтиёрй ва истикуюлияти 
давлатиро аз нигоҳи ҳуқуқи баррасй намуда, аз ҷумла зикр менамояд, ки 
“танҳо давлати миллй метавонад, ки ҳамчун ниҳоди асосии сиёсй ва 
ҳуқуқй ҳувияти умумй ва иҷтимоию фарҳангии ин ё он халқу миллатро 
ифода намуда, инчунин, дигар муқаддасоту арзишҳои миллй, расму оин, 
анъанаҳо ва дар маҷмуъ шуури миллиро ҳифз менамояд” (саҳ.55).

Боби дуюм “Механизми ташаккулёбй ва дурнамой инкишофи 
соҳибихтиёрй ва истиқлолияти давлатии Ҷумҳурии Тоҷикистон” 
баррасии заминаҳои таърихии ташаккули соҳибихтиёрй ва истиқлолияти 
давлатй, омилҳою роҳҳои таъмини истиқлолияти давлатй ва хусусиятҳои 
иҷтимой, сиёсию ҳуқуқии онҳо ва заминаҳои сохторй ва дурнамои рушди 
соҳибихтиёрй ва истиқлолияти давлатиро дар бар мегирад. Аз ҷумла як 
силсила чораҳои сиёсй, махсусан минбаъд ҳам инкишоф доштани 
шаклҳои идоракунии демократ, бартараф кардани таҳдидҳои дохилию 
хориҷй, таъмини рушди устувори ҳокимият, ҳифз намудани ҳокимияти 
иқтисодй, сиёсию маданй ва ҳуқуқй ва баланд бардоштани фаъолии 
иштироки халқ дар ҳаёти сиёсиро ба сифати хусусиятҳои хосси марҳилаи 
имрӯзаи рушди соҳибихтиёрй ва истиқлолияти давлатй пешниҳод 
менамояд. Омилҳои таъмини истиқлолияти давлатиро таҳлил намуда, ба 
хулосае меояд, ки дар ин кор нақши таъмини сулҳу ваҳцати миллй, дар 
пояи қонун ба роҳ мондани фаъолияти тамоми ташкилотҳои ва 
субъектҳои ҷамъиятй, нуфӯз пайдо намудани ниҳоди президентӣ дар 
ҷумҳурй ва ташкилу гузаронидани интихобот ва ташкили артиши миллй 
муассир аст. (саҳ.125 -126). Давлати довталаби дараҷаи илмй омилҳои 
зеринро ба сифати кафолати таҳкими соҳибихтиёрию истиқлолияти 
давлатй ва пешомади он пешниҳод менамояд: рушди илмй ва 
маблағгузории он, амиқсозии демократикунонии ҷомеа, таҳияи 
идеологияи миллй, ташаккули фарҳанги сиёсии миллат ва элитаи зеҳнии 
он, бознигарии принсипи бартарияти санадҳои байналмилалй бар



санадҳои миллй, таҳияю қабул ва амалисозии стратегияи таҳкими 
истиқлолияти давлатй, таъмини амнияти молиявию иқтисодии ҷумҳурй, 
ташаккули “синфи миёна” дар раванди ба дастоварии ҳадафҳои 
стратегй, муҷҷаҳаз сохтани Артиши миллй ва таҷҳозоти электронй, 
ҳифзи ёдгориҳои таърихй, ба назар гирифтани мавқеи геополитикии 
кишвар бо истифода аз дипломатияи фаъол, идомаи бунёди ҷомеаи 
шаҳрвандй ва ҳифзу тақвияти принсипҳои конститутсионй дар раванди 
бунёди давлати соҳибихтиёр, демократй, ҳуқуқбунёду дунявй" (саҳ.146- 
147).

Аҳамияти назариявию амалии таҳқиқоти дессертатсионй дар он 
ифода меёбад, ки натиҷаҳои ба дастовардаи муаллифро дар таҳқиқи 
минбаъдаи масъалаи соҳибихтиёрй ва истиқлолияти давлатй, таҳияи 
китобҳои дарсй ва маводи таълимию методй, ташкил ва гузаронидани 
машғулиятҳои назариявию амалй истифода бурдан мумкин аст.

Муҳтаво ва мундариҷаи матни бобҳо, зербобҳо ва қисмати 
хулосавии кори диссертатсионй аз он далолат мекунанд, ки Ҳасанов 
М.М. аз иҷрои вазифаҳои дар назди худ гузошта баромадааст ва 
муҳимтаринашон инҳоянд:

-  заминаҳои назариявию методологй ва илмию амалии мафҳумҳои 
“соҳибихтиёрй” ва “истиқлолияти давлатй” -ро мавриди омӯзиш 
қарор додааст;

-  нуқтаи назари онтологй гносеологй ва аксиологиро оид ба 
мафҳумҳои “соҳибихтиёрй” ва “истиқлолиятй”, инчунин дарки 
ҳуқуқии онро шарҳу эзоҳ додааст;

-  моҳияти консепсияи фалсафию иҷтйимой истиқлолияти давлатй ва 
мафҳуму мундариҷаи онро дар шароити муосири Тоҷикистон 
муайян намудааст;

-  заминаю омилҳои таъмини соҳибихтиёрй ва истиқлолияти 
давлатии Ҷумҳурии Тоҷикистонро дар шароити ҷаҳонишавй 
равшан сохтааст;

-  асосҳои сохторию ниҳодии истиқлолияти давлатии Тоҷикистони 
муосирро ошкор сохта, як қатор тавсияҳоро ҷиҳати дурнамои 
таҳкими соҳибихтиёриву истиқлолияти давлатй пешниҳод 
намудааст.
Нуктаҳои асосии диссертатсия дар 9 мақолаи илмии довталаби

дараҷаи илмй, ки 3 - тои он дар маҷалаҳои тақризшавандаи
Комиссияи олии аттестатсионии назди Президенти Ҷумҳурии
Тоҷикистон нашр шудаанд, инъикос ёфтаанд.

Кори диссертатсионии Ҳасанов М.М. бо риояи талаботи Комиссияи 
олии аттестатсионии назди Президенти Ҷумҳурии Тоҷикистон ба 
расмият дароварда шудааст. Довталаби дараҷаи илмй дар раванди 
таҳқиқи мавзуъ талаботи “Дастурамал оид ба тартиби ба расмият 
дарории диссертатсия, автореферати диссертатсия ва дигар маводи 
илмӣ”-ро, ки бо фармоиши раиси Комиссияи олии аттестатсионии 
назди Президенти Ҷумҳурии Тоҷикистон аз 27.12.2024 тасдиқ 
шудааст, ба инобат гирифтааст.

Автореферат муҳтаво ва мазмуну мундариҷаи диссертатсияро 
ифода мекунад ва ба талаботи “Тартиб додани дараҷаи илмӣ”, ки бо 
қаролри Ҳукумати Ҷумҳурии Тоҷикистон аз 30.06.2021, №267 тасдиқ 
шудааст, ҷавобгӯ мебошад.

Дар баробари дастовардҳои муайян дар диссертатсияи Ҳасанов 
М.М. як қатор камбудиҳое ҷой дорад, ки ба инобат гирифтани онҳоро 
барои баланд бардоштани қиммати назариявию амалии он мувофиқи 
мақсад медонем:
1. Матни диссертатсия, алалхусус матни зербобҳои боби якум 

душворфаҳм аст. Андеша, мақсад ва муҳокимаю хулосаҳои 
муаллиф ба таври возеҳу равшан баён карда нашудаанд, дар қисми 
зиёди ҷумлаҳои матни диссертатсия мубтадо ва хабар бо ҳам 
мувофиқат намекунанд.

2. Дар бораи муносибати теологӣ, ратсионалӣ ва статистӣ оид ба 
мафҳумҳои “соҳибихтиёрй” ва “истиқлолияти давлай” сухан ронда 
(саҳ. 20- 27), фақат нигоҳи онҳоро дар бораи ин мафҳумҳо 
овардаасту халос. Вале масъалаи иртибот ва аҳамият ё беасосии 
ақидаҳои онҳо доир ба ин масъала дар чи ифода меёбад, аз мадди 
таҳқиқ дур мондааст.

3. Дар қисмати навгонии диссертатсия асосноккунии саҳми муаллиф 
дар таҳқиқи мавзуи мазкур чандон боэътимод нест. Аз ҷумла 
ибораи “аз нигоҳи илмҳои сиёсию ҳуқуқй хулосабарорй ва аз 
дидгоҳи илмию фалсафаи иҷтимой ҷамъбаст карда шудааст” 
(саҳ.9), хонандаро ба андеша водор месозад.

4. Дар таҳлил ва хулосабарориҳои довталаб ихтилофҳои зиёди 
мантиқй ҷой дорад. Аз ҷумла, дар саҳифаҳои 66 ва 81 тасдиқ 
мекунад, ки истиқлолият моли халқу миллат ва давлат аст. Вале 
дар саҳ. 73 ин ақидаро инкор карда менависад, ки “соҳибихтиёрй 
ва истиқлолият моликияти давлат аст”. Инчунин, дар саҳ.75 
мегӯяд, ки дар шароити ҷаҳонишавй “як қисми муайяни



истиқлолияти давлатӣ (ба ҷойи ваколатҳои давлат - С.Ҷ.) ба 
ихтиёри созмонҳои ҷаҳонй ва қисми бештарашон ба иттиҳодияҳои 
минтақавӣ мегузарад”. Аммо дар худи ҳамин саҳифа тасдиқ 
мекунад, ки “он ба ҳеҷ ваҷҳ маънои тақсими соҳибихтиёриро 
надорад” (саҳ.75).

5. Дар матни диссертатсия як зумра муҳокимаю хулосаҳое ҷой дорад, 
ки ба онҳо розӣ шудан амри муҳол аст. Аз ҷумла оварда шудааст, 
ки “инкишофи миллатро ба ҳайси падидаи қавми этникй ва 
маънавию фарҳангӣ муаррифй менамояд” (саҳ.42), “ҳифзи 
давлат....тавассути зиндагии анъанавй ва истиқлолияту 
соҳибихтиёрӣ сурат мегард” (саҳ.43) , “давлати миллй дар асоси 
фарҳангй миллй ташаккул меёбад” (саҳ. 43) ва “истилоҳи миллат 
дар давлдати муосир, то андозае мафҳуми сиёсй нест” (саҳ.43).

6. Дар қисмати навгонй дар бораи аз ҷониби довталаби дараҷаи илмй 
баррасй шудани масъалаи умумият ва фарқиятҳои мафҳумҳои 
“соҳибихтиёрй” ва “истиқлолияти давлатй” ишора меравад, аммо 
дар матни диссертатсия дар ин бора чизе пайдо кардан душвор аст.

7. Дар кори таҳқиқотӣ номгӯи шумораи зиёди чорабиниҳо роҷеъ ба 
таҳкими соҳибихтиёрӣ ва истиқлолияти давлатй оварда шудааст, 
вале масъалаи робита, аҳамият ва таъсири хоссаи онҳо ба ин 
раванд маавриди таҳқиқи ҷидцй қарор нагирифтааст.

8. Дар диссертатсия муносибати ҳуқуқию сиёсй дар таҳқиқи мавзӯъ 
нисбат ба баррасии фалсафию иҷтимоии он афзалият дорад.

9. Номи рисола низ дақиқй металабад. Чунки истиқлолиятро на 
рушд, балки таҳким мебахшанд.

Ю.Дар диссертатсия хатогиҳои зиёди услубй, техникй ва имлой 
мушоҳида мешавад.
Зикр бояд кард, ки камбудиҳои ишорашуда арзиши илмии 

диссертатсияро коҳиш намедиҳанд. Зеро ки Ҳасанов М.М. кори зиёди 
таҳқиқотиро ба анҷом расонидааст. Муҳимаш дар он аст, ки 
диссертатсия таҳқиқоти мустақилона ва анҷомёфтаи илмй мебошад ва 
навгониҳои илмӣ ва амалиро доро мебошад.

Ҳами.н тариқ, диссертатсияи Ҳасанов Маҳмадсаид 
Маҳмадисуфович, ки дар мавзуи “Моҳият, раванди ташаккул ва 
дурнамоии соҳибихтиёрй ва истқлолияти давлатй” (таҳлили иҷтимой 
-  фалсафй дар мисоли Ҷумҳурии Тоҷикистон) аз рӯи ихтисоси 
09.00.11. -  Фалсафаи иҷтимой пешниҳод гардидааст, дар сатҳи 
зарурии илмй ба анҷом расонида шудааст ва ба талаботи бандҳои 31,

33, 34 ва 35 “Тартиби додани дараҷаҳои илмй”, ки бо Қарори 
Ҳукумати Ҷумҳурии Тоҷикистон аз 30.06.2021, №267 тасдиқ шудааст, 
мувофиқат мекунад ва муаллифи он сазоворй ба ӯ додани дараҷаи 
илмии номзади илмҳои фалсафа аз рӯйи ихтисоси зикршуда мебошад.

